
 
Sòm 33:1-3 HCV 
1 ¶ Nou tout k'ap viv jan Bondye vle l' la, fè kè nou kontan pou sa Seyè a fè. Nou tout k'ap 
mache dwat devan li, li bon pou n' fè lwanj li. 
2 Jwe enstriman mizik pou di Seyè a mèsi! Jwe gita dis kòd la, fè fèt pou li. 
3 Chante yon chante tou nèf pou li. Wi, jwe bèl mizik, chante byen fò. 
 
 
Filip 4:12-14 HCV   
12 Mwen konnen sa ki rele viv nan mizè, mwen konnen sa ki rele viv nan richès. Kit mwen pa 
gen ase, kit mwen gen plis pase sa m' bezwen, nan tout sikonstans m' aprann kontante tèt 
mwen toupatou ak sa mwen genyen. 13 Nenpòt sitiyasyon ki parèt devan mwen, m'ap degaje 
m', gremesi Kris la ki ban mwen fòs kouraj. 14 Malgre sa, nou byen fèt ede m' nan traka m' yo. 
 
 
Ròm 15:8-10 HCV 
8 Men sa m' vle di: Kris la te fè tèt li sèvitè jwif yo pou l' te ka fè pwomès Bondye te fè zansèt 
nou yo rive vre, epi pou l' te moutre jan Bondye kenbe pawòl li. 
9 Men, li te vini pou moun lòt nasyon yo tou, pou yo te ka fè lwanj Bondye pou jan li gen kè 
sansib, jan sa te ekri nan Liv la: Se poutèt sa m'a fè lwanj ou nan mitan lòt nasyon yo. Se poutèt 
sa m'a chante pou non ou. 
10 Liv la di ankò: Nou menm moun lòt nasyon yo, fè kè nou kontan ansanm avèk pèp Bondye 
chwazi a. 
 
 
Ezayi 12:3-5 HCV 
3 Menm jan kè pèp la kontan lè y' apral pran dlo nan sous, se konsa y'a kontan lè Bondye ap 
delivre yo. 
4 ¶ Jou sa a, n'a pran chante: Ann di Bondye mèsi! Ann lapriyè nan pye l'! Fè tout nasyon yo 
konnen sa li fè. 
5 Chante pou Seyè a, paske li fè gwo mèvèy. Fè tout moun sou latè konn sa! 
 
 
Sòm 5:10-12 HCV 
10  Se mechan yo ye. Kondannen yo, Bondye. Gate tout plan yo te fè. Pou valè peche yo fè, 
wete yo devan jè ou. paske se kenbe y'ap kenbe tèt ak ou. 
11 Men, tout moun ki mete konfyans yo nan ou, fè kè yo kontan. Se pou yo chante san rete 
tèlman yo kontan. W'ap pwoteje moun ki renmen ou. Ou fè yo chante pou ou tèlman yo 
kontan. 
12 Paske ou menm Seyè, ou beni moun ki obeyi ou. Ou kouvri yo avèk favè ou, w'ap kanpe bò 
kote yo pou pran defans yo. 
 



 
 
Sòm 30:4 HCV 
Nou tout ki renmen Seyè a, fè lwanj li! Chonje sa l' te fè. Li pa tankou tout moun. Di l' mèsi. 
 
 
Sòm 95:1 HCV 
¶ Vini non, ann fè kè nou kontan, ann chante pou Seyè a! Ann fè fèt pou moun k'ap pwoteje 
nou an, pou moun k'ap delivre nou an! 
 
 
Ezayi 12:5 HCV 
Chante pou Seyè a, paske li fè gwo mèvèy. Fè tout moun sou latè konn sa! 


